
	     1. ՀՀ ֆինանսների նախարարություն
	07.07.2023թ.

	
	N 01/11-1/13062-2023

	Նախագծով նախատեսվում է Հայաստանի Հանրապետության տարածքային կառավարման և ենթակառուցվածքների նախարարության Պետական գույքի կառավարման կոմիտեին ամրացված քաղաք Երևան, Խանջյան փողոց 9 հասցեում գտնվող և «Ճարտարապետության և շինարարության Հայաստանի ազգային համալսարան» հիմնադրամին (այսուհետ՝ Հիմնադրամ)  անհատույց օգտագործման իրավունքով տրամադրված գույքի կազմից առանձնացված՝ քաղաք Երևան, Խանջյան փողոց 9/6 հասցեում գտնվող 794 քառ. մետր մակերեսով շենք-շինությունները և դրանց զբաղեցրած, օգտագործման ու սպասարկման համար հատկացված 0.15 հեկտար մակերեսով հողամասը (սեփականության իրավունքի պետական գրանցման վկայական՝ 20032023-01-0255, այսուհետ՝ Գույք) հետ վերցնել և  օտարել մրցույթով:
Մինչդեռ, ըստ Նախագծին կից հիմնավորման՝ Հիմնադրամի հոգաբարձուների խորհրդի 25.07.2022թ. թիվ 02 նիստի արձանագրության համաձայն խորհուրդը քննարկել է «Իգդիր Քոնսթրաքշն» ՍՊԸ-ի առաջարկը, համաձայն որի՝ վերջինս «Ֆիրդուսի 33» թաղամասի կառուցման շրջանակներում առաջարկել է Գույքն ընկերությանը տրամադրելու դիմաց 1.5 մլն ԱՄՆ դոլարի բնակարաններ տրամադրել Հիմնադրամի աշխատակազմի անդամներին, ինչպես նաև Հիմնադրամի վթարային շինությունների փոխարեն կառուցել առնվազն 1000 քառ. մետր մակերեսով նոր ժամանակակից ուսումնական մասնաշենք, որը կներառի մարզադահլիճ և ուսումնական դասարաններ, որը հավանության է արժանացել Հիմնադրամի հոգաբարձուների խորհրդի կողմից։
Այս կապակցությամբ հայտնում ենք, որ անհասկանալի է Նախագծի կարգավորման առարկայի՝ հողամասը մրցույթով օտարելու և հիմնավորմամբ ներկայացված վերոնշյալ հանգամանքի միջև կապը: 
	Քննարկվել է
Նախագծի հիմնավորմամբ անդրադարձ է կատարվում Հիմնադրամի հոգաբարձուների խորհրդի 25.07.2022թ. թիվ 02 նիստի արձանագրությանը, որը փաստում է այն հանգամանքը, որ ըստ էության Հիմնադրամի քննարկումների և հոգաբարձուների խորհրդի որոշումը և ներկայացված առաջարկությունն է հիմք հանդիսացել նախագծի մշակմանը։
Հաշվի առնելով, որ գույքի գնահատված արժեքը գերազանցում է 1.5 մլն ԱՄՆ դոլարը՝ նախագծով առաջարկվում է գույքն օտարման ներկայացնել մրցութային եղանակով, իսկ օտարման գինն ուղղել համապատասխան բյուջեներ՝ «Իգդիր Քոնսթրաքշն» ՍՊԸ-ի կողմից հիմնադրամին առաջարկվող բնակարանների փոխարեն։ Նախագծով միաժամանակ սահմանվել է մրցույթի լրացուցիչ պայման համաձայն որի գնորդը վթարային շինությունների փոխարեն նախատեսվող առնվազն 1000 քառ. մետր մակերեսով շինության փոխարեն օտարվող գույքի հարևանությամբ գտնվող ք. Երևան, Խանջյան 9 հասցեում կկառուցի 1 500 քառ. մետր մակերեսով նոր գույքային համալիր։

	2. ՀՀ ԿԳՄՍ նախարարություն
	30.06.2023թ.

	
	N 01/20.1/16694-2023

	 ՀՀ կրթության, գիտության, մշակույթի և սպորտի նախարարությունը  «Պետական գույքն օտարելու մասին» ՀՀ կառավարության որոշման նախագծի (այսուհետև՝ որոշման նախագիծ) վերաբերյալ առարկություն չունի: Միաժամանակ առաջարկում եմ
1. որոշման նախագծի 2-րդ կետում «Կոմիտեին» բառից հետո ավելացնել «հետագայում այն անհատույց օգտագործման իրավունքով Հիմնադրամին տրամադրելու նպատակով» բառերը,
2. որոշման նախագծի 4-րդ կետի 4-րդ ենթակետի զ. ենթակետում «Կոմիտեի հետ» բառերը փախարինել «Կոմիտեի, Կրթության գիտության, մշակույթի և սպորտի նախարարության և Հիմնադրամի հետ» բառերով:
Կից Ձեզ եմ տրամադրում նաև որոշման նախագծի վերաբերյալ «Ճարտարապետության և շինարարության Հայաստանի ազգային համալսարան» հիմնադրամի՝ 29.03.2023թ. Ե/501-23 գրությամբ ներկայացված առաջարկությունները և դիտողությունները:
	1. Չի ընդունվել
Հաշվի առնելով նոր գույքի կառուցման և Կոմիտեին հանձնման նպատակով անհրաժեշտ ժամանակահատվածը։ Այն հետագայում կքննարկվի և կհատկացվի ելնելով անհրաժեշտությունից։
2. Չի ընդունվել
Անհրաժեշտ ենք համարում Գնորդի կողմից Երևան, Խանջյան փ. 9 հասցեում առնվազն 1 500 քառ. մետր մակերեսով նոր գույքային համալիրի կառուցման նախագիծը նախապես համաձայնեցնել ՀՀ ՏԿԵՆ պետական գույքի կառավարման կոմիտեի հետ։

	3. «Ճարտարապետության և շինարարության Հայաստանի ազգային համալսարան» Հիմնադրամ
	30.06.2023թ.

	
	N 01/20.1/16694-2023

	 Հաշվի առնելով այն հանգամանքը, որ համալսարանի և Մանուկ Աբեղյանի անվան թիվ 3 ավագ դպրոցի պրոֆեսորադասախոսական և ուսուցչական անձնակազմը ներառված չեն ՀՀ Կառավարության կողմից հաստատված և ՀՀ քաղաքաշինության կոմիտեի կողմից իրականացվող մատչելի բնակարաններով ապահովման պետական որևէ ծրագրում, 2022 թվականի հուլիսի 25-ին ՃՇՀԱՀ հոգաբարձուների խորհուրդը հավանության է արժանացրել  «Իգդիր Քոնսթրաքշն» ՍՊԸ-ի առաջարկը, առ այն, որ ընկերության կողմից հատկացվելիք գումարը պետք է ուղղվեր հոգաբարձուների խորհրդի կողմից հաստատված աշխատակիցներին բնակարանավորման խնդիրը լուծելու համար, որպես համաֆինանսավորում, սակայն ըստ Պետական գույքի կառավարման կոմիտեի ընկերության կողմից հատկացվող գումարը հնարավոր չէ հատկացնել համալսարանին և պետք է վճարել ՀՀ պետական բյուջե:
Ելնելով վերոնշյալից առաջարկում եմ, «Պետական գույքն օտարելու» մասին կառավարության որոշման նախագծում ավելացնել դրույթ հետևյալ ձևակերպմամբ. 
Քաղաքաշինության կոմիտեի նախագահին՝ 
1. «Ճարտարապետության և շինարարության Հայաստանի ազգային համալսարան» հիմնադրամի աշխատակիցներին (պրոֆեսորադասախոսական, ուսուցչական, վարչական և այլն) մատչելի բնակարաններով ապահովման պետական հաջորդ  ծրագրի շրջանակում՝ առանց վիճակահանության, հատկացնել  100 բնակարան գնելու իրավունք: 
1. նախագծի 4-րդ կետի  «զ.» ենթակետի «մինչև իր կողմից ներկայացված ներդրումային պարտավորությունների ավարտը» բեռերը փոխարինել «2 տարվա ընթացքում» բառերով, 
1. «Խանջյան փ. 9 հասցեում» բառերից հետո ավելացնել «ՃՇՀԱՀ ավագ դպրոցի համար» բառերը, 
1.  «նոր գույքային համալիր» բառերից հետո ավելացնել  «ուսումնական մասնաշենք, որը կներառի մարզադահլիճ և ուսումնական դասարաններ» բառերը,
1.  «նախագիծը նապապես համաձայնեցնելով» բառերից հետո ավելացնել «Պետական գույքի կառավարման կոմիտեի, Կրթության գիտության, մշակույթի և սպորտի նախարարության և Ճարտարապետության և շինարարության Հայաստանի ազգային համալսարան հիմնադրամի հետ» բառերը: 
	0. Չի ընդունվել
Նշված նախագծի շրջանակներում «Ճարտարապետության և շինարարության Հայաստանի ազգային համալսարան» հիմնադրամի աշխատակիցներին մատչելի բնակարաններով ապահովման պետական հաջորդ  ծրագրում ընդգրկելու հարցի կարգավորումը համարում ենք ոչ նպատակահարմար և առաջարկվում ենք այն քննարկել լրացուցիչ՝ Քաղաքաշինության կոմիտեի հետ։ 
0. Չի ընդունվել
Հաշվի առնելով, որ նախագծով նախատեսվող ներդրումների համար սահմանվում է առավելագույնը 5 տարի ժամանակահատված, որը պետք է առաջարկվի մասնակիցների կողմից՝ նոր գույքի կառուցման համար ևս սահմանվել է նույն ժամանակահատվածը։
0. Չի ընդունվել
Հաշվի առնելով նոր գույքի կառուցման և Կոմիտեին հանձնման նպատակով անհրաժեշտ ժամանակահատվածը։ Այն հետագայում կքննարկվի և կհատկացվի ելնելով անհրաժեշտությունից։
0. Չի ընդունվել
Գնորդի կողմից Երևան, Խանջյան փ. 9 հասցեում առնվազն 1 500 քառ. մետր մակերեսով նոր գույքային համալիրի կառուցման նախագիծը նախապես պետք է համաձայնեցվի ՀՀ ՏԿԵՆ պետական գույքի կառավարման կոմիտեի հետ, որի ընթացքում կհաստատվի գույքի ձևը և տեսակը
5. Չի ընդունվել
Անհրաժեշտ ենք համարում Գնորդի կողմից Երևան, Խանջյան փ. 9 հասցեում առնվազն 1 500 քառ. մետր մակերեսով նոր գույքային համալիրի կառուցման նախագիծը նախապես համաձայնեցնել ՀՀ ՏԿԵՆ պետական գույքի կառավարման կոմիտեի հետ։

	4. Կադաստրի կոմիտե
	29.06.2023թ.

	
	N ՍԹ/8743-2023

	    Ի պատասխան Ձեր 2023 թվականի հունիսի 21-ի N ԳՍ//18162-2023 գրության՝ հայտնում ենք, որ «Պետական գույքն օտարելու մասին» ՀՀ կառավարության որոշման նախագծի այսուհետ՝ Նախագիծ վերաբերյալ դիտողություններ և առաջարկություններ չունենք:
   Միաժամանակ տեղեկացնում ենք, որ Նախագծի 4-րդ կետի 1-ին ենթակետում նշված ոչ բնակելի տարածքի անհատույց օգտագործման N 91/0011 պայմանագիրը կնքվել է 2011 թվականի հուլիսի 13-ին:
	Ընդունվել է
Նախագծի 4-րդ կետի 1-ին ենթակետում կատարվել է համապատասխան ուղղում։

	5. Երևանի քաղաքապետարան
	28.06.2023թ.

	
	N 01/112310-23

	Ձեր՝ 20.06.2023 թվականի N ԳՍ//18162-2023 գրությամբ ներկայացված «Պետական գույքն օտարելու մասին» ՀՀ կառավարության որոշման նախագծի կարգավորման առարկա հանդիսացող՝ Խանջյան փողոցի հ.9/6 հասցեում գտնվող, պետական սեփականություն հանդիսացող գույքի օտարման վերաբերյալ  Երևանի քաղաքապետարանն իր դիրքորոշումը հայտնել է Ձեզ ուղղված N 01/97127-23 գրությամբ: 
Պետական գույքի  կազմից առանձնացված 794քմ մակերեսով շենք-շինությունները և դրանց սպասարկման համար առանձնացված 1500քմ մակերեսով հողամասի օտարման հարցի քննարկումը դուրս է Երևանի քաղաքապետարանի լիազորություններից:
Միաժամանակ տեղեկացնում եմ, որ 2003 թվականից մինչ օրս, Երևանի Կենտրոն վարչական շրջանի ենթակայությամբ գործող «Մանկապատանեկան ստեղծագործության և գեղագիտական դաստիարակության կենտրոն» ՀՈԱԿ–ն իր գործունեությունն իրականացնում է քննարկվող հասցեում: Մանկապատանեկան ստեղծագործության և գեղագիտական դաստիարակության կենտրոնում գործում են թատերական, պարային և փայտի գեղարվեստական մշակման խմբակներ` անվճար հիմունքներով, որտեղ հաճախել են հարյուրավոր երեխաներ: Հմուտ խմբավարների ղեկավարությամբ դաստիարակվել են հայ և համաշխարհային մշակույթին քաջատեղյակ, բարեկիրթ սաներ, ովքեր բազմիցս ելույթ են ունեցել տարբեր պետական տոների և մշակութային միջոցառումների ժամանակ: Այս պահին Կենտրոն է հաճախում  151 երեխա և ունի 14 աշխատակից՝ տարածքի օտարման պարագայում նոր տարածք գտնելու անհրաժեշտություն կառաջանա:
	Ընդունվել է ի գիտություն։
Նոր գույքի կառուցման և Կոմիտեին հանձնման աշխատանքների ավարտից հետո կքննարկվի դրա հետագա տնօրինման նպատակահարմարությունը և ելնելով անհրաժեշտությունից
կարող է իրականացվել համապատասխան հատկացունմներ։ 

	6. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ՖԻՆԱՆՍԱՏՆՏԵՍԱԳԻՏԱԿԱՆ ՎԱՐՉՈՒԹՅԱՆ
	28.07.2023թ

	
	N 02/16.11/25965-2023

	   Նախագծի վերաբերյալ հայտնում ենք հետևյալը.
1. Համաձայն նախագծի 4-րդ կետի 4-րդ ենթակետի զ պարբերության՝ «Գնորդը պարտավորվում է նաև մինչև իր կողմից ներկայացված ներդրումային պարտավորությունների ավարտը, իր միջոցների հաշվին պետական սեփականություն հանդիսացող, քաղաք Երևան, Խանջյան փ. 9 հասցեում անհատույց հիմունքներով կառուցել առնվազն 1 500 քառ. մետր մակերեսով նոր գույքային համալիր՝ նախագիծը նախապես համաձայնեցնելով Կոմիտեի հետ։»: Հիմնավորման շրջանակներում նշվում է նաև հետևյալը՝ «..ինչպես նաև Հիմնադրամի վթարային շինությունների փոխարեն կառուցել առնվազն 1000 քառ. մետր մակերեսով նոր ժամանակակից ուսումնական մասնաշենք, որը կներառի մարզադահլիճ և ուսումնական դասարաններ, որը հավանության է արժանացել հիմնադրամի հոգաբարձուների խորհրդի կողմից։»: Համաձայն ամփոփաթերթի շրջանակներում ներկայացված պարզաբանումների «Նախագծով միաժամանակ սահմանվել է մրցույթի լրացուցիչ պայման համաձայն որի գնորդը վթարային շինությունների փոխարեն նախատեսվող առնվազն 1000 քառ. մետր մակերեսով շինության փոխարեն օտարվող գույքի հարևանությամբ գտնվող ք. Երևան, Խանջյան 9 հասցեում կկառուցի 1 500 քառ. մետր մակերեսով նոր գույքային համալիր»:     
    Հաշվի առնելով վերոգրյալը, ինչպես նաև նախագծի կարգավորման առարկայի և հիմնավորման միջև հստակ կապի բացակայությունը՝ առաջարկում ենք բացառել տարընկալումները և հնարավորինս հստակեցնել մրցույթի, օտարվող գույքի մասով ակնկալվող ներդրումային պարտավորությունների, կառուցվելիք գույքային համալիրի անհրաժեշտությունը, էությունը և նպատակը:
	Չի ընդունվել
Նախագծի հիմնավորմամբ նշվում է, որ «Ճարտարապետության և շինարարության Հայաստանի ազգային համալսարան» հիմնադրամի հոգաբարձուների խորհրդի 25.07.2022թ. թիվ 02 նիստի արձանագրության համաձայն խորհուրդը քննարկել է «Իգդիր Քոնսթրաքշն» ՍՊԸ-ի առաջարկը՝ համաձայն որի վերջինս «Ֆիրդուսի 33» թաղամասի կառուցման շրջանակներում առաջարկել է Գույքն ընկերությանը տրամադրելու դիմաց 1.5 մլն ԱՄՆ դոլարի բնակարաններ տրամադրել Հիմնադրամի աշխատակազմի անդամներին, ինչպես նաև Հիմնադրամի վթարային շինությունների փոխարեն կառուցել առնվազն 1000 քառ. մետր մակերեսով նոր ուսումնական մասնաշենք, սակայն ՀՀ ՏԿԵՆ ՊԳԿԿ կողմից, որպես մրցույթի մասնակցության պայման, նախագծով սահմանվել է, որ  քաղաք Երևան, Խանջյան փ. 9 հասցեում պետք է կառուցվի առնվազն 1 500 քառ. մետր մակերեսով նոր գույքային համալիր, որը համարվել է առավել արդյունավետ մակերես։

	7. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	28.07.2023թ

	
	N 02/16.11/25965-2023

	Նախագծի 1-ին կետով նախատեսվում է ՀՀ ՏԿԵՆ պետական գույքի կառավարման կոմիտեին ամրացված և «Ճարտարապետության և շինարարության Հայաստանի ազգային համալսարան» հիմնադրամին անհատույց օգտագործման իրավունքով տրամադրված գույքը հետ վերցնել և օտարել մրցույթով, մինչդեռ, նախագծի նախաբանում նշված չէ Սահմանադրության կամ օրենքի այն դրույթը, որը կառավարությանը լիազորում է ընդունել սույն որոշման նախագիծը՝ գույք հետ վերցնելու մասով, ինչը չի բխում «Նորմատիվ իրավական ակտերի մասին» օրենքի 13-րդ հոդվածի 1-ին մասի պահանջից, ըստ որի՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Միաժամանակ, անհարաժեշտ է նախագծի վերնագիրը համապատասխանեցնել  բովանդակությանը՝ նախատեսելով «գույք հետ վերցնելու» դրույթ:
	Ընդունվել է
Նախագծի նախաբանում հղում է կատարվել «Պետական ոչ առևտրային կազմակերպությունների մասին» ՀՀ օրենքի 5-րդ հոդվածի 2-րդ մասին, ինչպես նաև խմբագրվել է նախագծի վերնագիրը։

	8. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՍՈՑԻԱԼԱԿԱՆ ՀԱՐՑԵՐԻ ՎԱՐՉՈՒԹՅՈՒՆ

	Նախագծի վերաբերյալ ներկայացվում են հետևյալ դիտարկումները.
1. «Ճարտարապետության և շինարարության Հայաստանի ազգային համալսարան» հիմնադրամին անհատույց օգտագործման իրավունքով տրամադրված գույքի կազմից առանձնացված՝ քաղաք Երևան, Խանջյան փ. 9/6 հասցեում գտնվող 794 քառ. մետր մակերեսով շենք-շինությունները և դրանց զբաղեցրած, օգտագործման ու սպասարկման համար հատկացված 0,15 հեկտար մակերեսով հողամասն օտարելու պարագայում հստակեցված չէ կազմակերպության դպրոցի բնականոն գործունեությունը մեկ այլ տարածքում ապահովելու խնդիրը:
1. Պատշաճ կերպով հաղթահարված չեն նախագծի վերաբերյալ ֆինանսների նախարարության դիտարկումները, ինչպես նաև ընդունված չեն կրթության, գիտության, մշակույթի և սպորտի նախարարության, Ճարտարապետության և շինարարության Հայաստանի ազգային համալսարանի սկզբունքային առաջարկությունները:
Ելնելով վերոգրյալից՝ առաջարկում ենք նախագիծը մեկ անգամ ևս քննարկել շահագրգիռ կողմերի հետ և վարչապետի աշխատակազմ ներկայացնել նախագծի՝ ըստ անհրաժեշտության լրամշակված տարբերակ:
	0. Չի ընդունվել «Ճարտարապետության և շինարարության Հայաստանի ազգային համալսարան» հիմնադրամին անհատույց օգտագործման իրավունքով տրամադրված գույքի կազմից առանձնացված՝ քաղաք Երևան, Խանջյան փ. 9/6 հասցեում գտնվող 794 քառ. մետր մակերեսով շենք-շինություններն օտարելու պարագայում կազմակերպության դպրոցի բնականոն գործունեությունը մեկ այլ տարածքում ապահովելու անհրաժեշտություն չկա, քանի որ դրանց փաստացի վիճակից ելնելով ՊՈԱԿ-ը նշված հատվածում գործունեություն չի ծավալում։
0. Չի ընդունվել,
[bookmark: _GoBack]նախագիծը շահագրգիռ կողմերի հետ մեկ անգամ ևս քննարկել անհրաժեշտություն չկա, քանի որ ներկայացված առաջարկություննեի վերաբերյալ նշված ամփոփաթերթով տրվել են պարզաբանումներ։ Հիմնադրամի կողմից, որպես գույքն անհատույց օգտագործող, ներկայացվել է պետական սեփականություն հանդիսացող գույքի հետագա տնօրինման վերաբերյալ առաջարկություններ, որոնք խմբագրվել են և սահմանվում են գույքի հետագա տնօրինման առավել արդյունավետ տեսանկյունից։



